
shrI ve NkaTesha sahasranAma stotram

ಶ್ರೀವೇಂಕಟೇಶಸಹಸ್ರನಾಮಸ್ತೋತ್ರಂ

ಶ್ರೀವಸಿಷ್ಠ ಉವಾಚ-

ಭಗವನ್ ಕೇನ ವಿಧಿನಾ ನಾಮಭಿರ್ವೇಂಕಟೇಶ್ವರಂ .

ಪೂಜಯಾಮಾಸ ತಂ ದೇವಂ ಬ್ರಹ್ಮಾ ತು ಕಮಲೈಃ ಶುಭೈಃ .. 1..
ಪೃಚ್ಛಾಮಿ ತಾನಿ ನಾಮಾನಿ ಗುಣಯೋಗಪರಾಣಿ ಕಿಂ .

ಮುಖ್ಯವೃತ್ತೀನಿ ಕಿಂ ಬ್ರೂಹಿ ಲಕ್ಷಕಾಣ್ಯಥವಾ ಹರೇಃ .. 2..
ನಾರದ ಉವಾಚ -

ನಾಮಾನ್ಯನಂತಾನಿ ಹರೇಃ ಗುಣಯೋಗಾನಿ ಕಾನಿ ಚಿತ್ .

ಮುಖ್ಯ ವೃತ್ತೀನಿ ಚಾನ್ಯಾನಿ ಲಕ್ಷಕಾಣ್ಯಪರಾಣಿ ಚ .. 3..

ಪರಮಾರ್ಥೈಃ ಸರ್ವಶಬ್ದೈರೇಕೋ ಜ್ಞೇಯಃ ಪರಃ ಪುಮಾನ್ .

ಆದಿಮಧ್ಯಾಂತರಹಿತಃ ತ್ವವ್ಯಕ್ತೋಽನಂತರೂಪಭೃತ್ .. 4..

ಚಂದ್ರಾರ್ಕ ವಹ್ನಿವಾಯ್ವಾದ್ಯಾ ಗ್ರಹರ್ಕ್ಷಾಣಿ ನಭೋ ದಿಶಃ .
ಅನ್ವಯವ್ಯತಿರೇಕಾಭ್ಯಾಂ ಸಂತಿ ನೋ ಸಂತಿಯನ್ಮತೇಃ .. 5..
ತಸ್ಯ ದೇವಸ್ಯ ನಾಮ್ನಾಂ ಹಿ ಪಾರಂ ಗಂತುಂ ಹಿ ಕಃ ಕ್ಷಮಃ .
ತಥಾಽಪಿ ಚಾಭಿಧಾನಾನಿ ವೇಂಕಟೇಶಸ್ಯ ಕಾನಿಚಿತ್ .. 6..

ಬ್ರಹ್ಮಗೀತಾನಿ ಪುಣ್ಯಾನಿ ತಾನಿ ವಕ್ಷ್ಯಾಮಿ ಸುವ್ರತ .

ಯದುಚ್ಚಾರಣಮಾತ್ರೇಣ ವಿಮುಕ್ತಾಘಃ ಪರಂ ವ್ರಜೇತ್ .. 7..

ವೇಂಕಟೇಶಸ್ಯ ನಾಮ್ನಾಂ ಹಿ ಸಹಸ್ರಸ್ಯ ಋಷಿರ್ವಿಧಿಃ .
ಛಂದೋಽನುಷ್ಠುಪ್ ತಥಾ ದೇವಃ ಶ್ರೀವತ್ಸಾಂಕೋ ರಮಾಪತಿಃ .. 8..
ಬೀಜಭೂತಸ್ತಥೋಂಕಾರೋ ಹ್ರೀಂ ಕ್ಲೀಂ ಶಕ್ತಿಶ್ಚ ಕೀಲಕಂ .

ಓಂ ನಮೋ ವೇಂಕಟೇಶಾಯೇತ್ಯಾದಿರ್ಮಂತ್ರೋಽತ್ರ ಕಥ್ಯತೇ .. 9..
ಬ್ರಹ್ಮಾಂಡಗರ್ಭಃ ಕವಚಮಸ್ತ್ರಂ ಚಕ್ರಗದಾಧರಃ .
ವಿನಿಯೋಗೋಽಭೀಷ್ಟಸಿದ್ಧೌ ಹೃದಯಂ ಸಾಮಗಾಯನಃ ..
ಧ್ಯಾನಂ -

ಭಾಸ್ವಚ್ಛಂದ್ರಮಸೌ ಯದೀಯನಯನೇ ಭಾರ್ಯಾಯದೀಯಾ ರಮಾ
ಯಸ್ಮಾದ್ವಿಶ್ವಸೃಡಪ್ಯಭೂದ್ಯಮಿಕುಲಂಯದ್ಧ್ಯಾನಯುಕ್ತಂ ಸದಾ
ನಾಥೋಯೋ ಜಗತಾಂ ನಗೇಂದ್ರದುಹಿತುರ್ನಾಥೋಽಪಿಯದ್ಭಕ್ತಿಮಾನ್

ತಾತೋಯೋಮದನಸ್ಯಯೋ ದುರಿತಹಾ ತಂ ವೇಂಕಟೇಶಂ ಭಜೇ ..
ಊರ್ಧ್ವೈ ಹಸ್ತೌ ಯದೀಯೌ ಸುರರಿಪುದಳನೇ ಬಿಭ್ರತೌ ಶಂಖಚಕ್ರೇ
ಸೇವ್ಯಾವಂಘ್ರೀ ಸ್ವಕೀಯಾವಭಿದಧದಧರೋ ದಕ್ಷಿಣೋ ಯಸ್ಯ ಪಾಣಿಃ .
ತಾವನ್ಮಾತ್ರಂ ಭವಾಬ್ಧಿಂ ಗಮಯತಿ ಭಜತಾಮೂರುಗೋ ವಾಮಪಾಣಿಃ
ಶ್ರೀವತ್ಸಾಂಕಶ್ಚ ಲಕ್ಷ್ಮೀರ್ಯದುರಸಿ ಲಸತಸ್ತಂ ಭಜೇ ವೇಂಕಟೇಶಂ ..

ಇತಿ ಧ್ಯಾಯನ್ ವೇಂಕಟೇಶಂ ಶ್ರೀವತ್ಸಾಂಕಂ ರಮಾಪತಿಂ .

ವೇಂಕಟೇಶೋ ವಿರೂಪಾಕ್ಷ ಇತ್ಯಾರಭ್ಯ ಜಪೇತ್ಕ್ರಮಾತ್ .. 10..

ಓಂ ವೇಂಕಟೇಶೋ ವಿರೂಪಾಕ್ಷೋ ವಿಶ್ವೇಶೋ ವಿಶ್ವಭಾವನಃ .
ವಿಶ್ವಸೃಙ್ ವಿಶ್ವಸಂಹರ್ತಾ ವಿಶ್ವಪ್ರಾಣೋ ವಿರಾಡ್ವಪುಃ .. 11..
ಶೇಷಾದ್ರಿನಿಲಯೋಽಶೇಷಭಕ್ತದುಃಖಪ್ರಣಾಶನಃ .
ಶೇಷಸ್ತುತ್ಯಃ ಶೇಷಶಾಯೀ ವಿಶೇಷಜ್ಞೋ ವಿಭುಃ ಸ್ವಭೂಃ .. 12..
ವಿಷ್ಣುರ್ಜಿಷ್ಣುಶ್ಚ ವರ್ಧಿಷ್ಣುರುತ್ಸವಿಷ್ಣುಃ ಸಹಿಷ್ಣುಕಃ .
ಭ್ರಾಜಿಷ್ಣುಶ್ಚ ಗ್ರಸಿಷ್ಣುಶ್ಚ ವರ್ತಿಷ್ಣುಶ್ಚ ಭರಿಷ್ಣುಕಃ .. 13..
ಕಾಲಯಂತಾ ಕಾಲಗೋಪ್ತಾ ಕಾಲಃ ಕಾಲಾಂತಕೋಽಖಿಲಃ .
ಕಾಲಗಮ್ಯಃ ಕಾಲಕಂಠವಂದ್ಯಃ ಕಾಲಕಲೇಶ್ವರಃ .. 14..
ಶಂಭುಃ ಸ್ವಯಂಭೂರಂಭೋಜನಾಭಿಸ್ತಂಭಿತವಾರಿಧಿಃ .
ಅಂಭೋಧಿನಂದಿನೀಜಾನಿಃ ಶೋಣಾಂಭೋಜಪದಪ್ರಭಃ .. 15..
ಕಂಬುಗ್ರೀವಃ ಶಂಬರಾರಿರೂಪಃ ಶಂಬರಜೇಕ್ಷಣಃ .
ಬಿಂಬಾಧರೋ ಬಿಂಬರೂಪೀ ಪ್ರತಿಬಿಂಬಕ್ರಿಯಾತಿಗಃ .. 16..
ಗುಣವಾನ್ ಗುಣಗಮ್ಯಶ್ಚ ಗುಣಾತೀತೋ ಗುಣಪ್ರಿಯಃ
ದುರ್ಗುಣಧ್ವಂಸಕೃತ್ಸರ್ವಸುಗುಣೋ ಗುಣಭಾಸಕಃ .. 17..
ಪರೇಶಃ ಪರಮಾತ್ಮಾ ಚ ಪರಂಜ್ಯೋತಿಃ ಪರಾ ಗತಿಃ .
ಪರಂ ಪದಂ ವಿಯದ್ವಾಸಾಃ ಪಾರಂಪರ್ಯಶುಭಪ್ರದಃ .. 18..
ಬ್ರಹ್ಮಾಂಡಗರ್ಭೋ ಬ್ರಹ್ಮಣ್ಯೋ ಬ್ರಹ್ಮಸೃಢ್ಬ್ರಹ್ಮಬೋಧಿತಃ .
ಬ್ರಹ್ಮಸ್ತುತ್ಯೋ ಬ್ರಹ್ಮವಾದೀ ಬ್ರಹ್ಮಚರ್ಯಪರಾಯಣಃ .. 19..
ಸತ್ಯವ್ರತಾರ್ಥಸಂತುಷ್ಟಸ್ಸತ್ಯರೂಪೀಝಷಾಂಗವಾನ್ .

ಸೋಮಕಪ್ರಾಣಹಾರೀ ಚಾನೀತಾಮ್ನಾಯೋಽಬ್ಧಿಸಂಚರಃ .. 20..
ದೇವಾಸುರವರಸ್ತುತ್ಯಃ ಪತನ್ಮಂದರಧಾರಕಃ .
ಧನ್ವಂತರಿಃ ಕಚ್ಛಪಾಂಗಃ ಪಯೋನಿಧಿವಿಮಂಥಕಃ .. 21..
ಅಮರಾಮೃತಸಂಧಾತಾ ಧೃತಸಮ್ಮೋಹಿನೀವಪುಃ .
ಹರಮೋಹಕಮಾಯಾವೀ ರಕ್ಷಃಸಂದೋಹಭಂಜನಃ .. 22..
ಹಿರಣ್ಯಾಕ್ಷವಿದಾರೀ ಚಯಜ್ಞೋಯಜ್ಞ ವಿಭಾವನಃ .

ಕರಾಲವಕ್ತ್ರಃ ಸೋಮಾರ್ಕನೇತ್ರಃ ಷಡ್ಗುಣವೈಭವಃ .
ಶ್ವೇತಘೋಣೀ ಘೂರ್ಣಿತಭ್ರೂರ್ಘುರ್ಘುರಧ್ವನಿವಿಭ್ರಮಃ .. 25..
ದ್ರಾಘೀಯಾನ್ ನೀಲಕೇಶೀ ಚ ಜಾಗ್ರದಂಬುಜಲೋಚನಃ .
ಘೃಣಾವಾನ್ ಘೃಣಿಸಮ್ಮೋಹೋ ಮಹಾಕಾಲಾಗ್ನಿದೀಧಿತಿಃ .. 26..
ಜ್ವಾಲಾಕರಾಲವದನೋ ಮಹೋಲ್ಕಾಕುಲವೀಕ್ಷಣಃ .

ಉಚ್ಛ್ವಾಸಾಕೃಷ್ಟಭೂತೇಶೋ ನಿಃಶ್ವಾಸತ್ಯಕ್ತವಿಶ್ವಸೃಟ್ .

ಅಂತರ್ಭ್ರಮಜ್ಜಗದ್ಗರ್ಭೋಽನಂತೋ ಬ್ರಹ್ಮಕಪಾಲಹೃತ್ .. 28..

ಉಗ್ರೋ ವೀರೋ ಮಹಾವಿಷ್ಣುರ್ಜ್ವಲನಃ ಸರ್ವತೋಮುಖಃ .
ನೃಸಿಂಹೋ ಭೀಷಣೋ ಭದ್ರೋ ಮೃತ್ಯುಮೃತ್ಯುಃ ಸನಾತನಃ .. 29..
ಸಭಾಸ್ತಂಭೋದ್ಭವೋ ಭೀಮಃ ಶೀರೋಮಾಲೀ ಮಹೇಶ್ವರಃ .
ದ್ವಾದಶಾದಿತ್ಯಚೂಡಾಲಃ ಕಲ್ಪಧೂಮಸಟಾಚ್ಛವಿಃ .. 30..
ಹಿರಣ್ಯಕೋರಸ್ಥಲಭಿನ್ನನಖಃ ಸಿಂಹಮುಖೋಽನಘಃ .
ಪ್ರಹ್ಲಾದವರದೋ ಧೀಮಾನ್ ಭಕ್ತಸಂಘ ಪ್ರತಿಷ್ಠಿತಃ .. 31..
ಬ್ರಹ್ಮರುದ್ರಾದಿಸಂಸೇವ್ಯಃ ಸಿದ್ಧಸಾಧ್ಯಪ್ರಪೂಜಿತಃ .
ಲಕ್ಷ್ಮೀನೃಸಿಂಹೋ ದೇವೇಶೋ ಜ್ವಾಲಾಜಿಹ್ವಾಂತ್ರಮಾಲಿಕಃ .. 32..
ಖಡ್ಗೀ ಖೇಟೀ ಮಹೇಷ್ವಾಸೀ ಕಪಾಲೀ ಮುಸಲೀ ಹಲೀ .
ಪಾಶೀ ಶೂಲೀ ಮಹಾಬಾಹುರ್ಜ್ವರಘ್ನೋ ರೋಗಲುಂಠಕಃ .. 33..
ಮೌಂಜೀಯುಕ್ ಛಾತ್ರಕೋ ದಂಡೀ ಕೃಷ್ಣಾಜಿನಧರೋ ವಟುಃ .
ಅಧೀತವೇದೋ ವೇದಾಂತೋದ್ಧಾರಕೋ ಬ್ರಹ್ಮನೈಷ್ಠಿಕಃ .. 34..
ಅಹೀನಶಯನಪ್ರೀತಃ ಆದಿತೇಯೋಽನಘೋ ಹರಿಃ .
ಸಂವಿತ್ಪ್ರಿಯಸ್ಸಾಮವೇದ್ಯೋ ಬಲಿವೇಶ್ಮಪ್ರತಿಷ್ಠಿತಃ .. 35..
ಬಲಿಕ್ಷಾಲಿತಪಾದಾಬ್ಜೋ ವಿಂದ್ಯಾವಲಿವಿಮಾನಿತಃ .
ತ್ರಿಪಾದಭೂಮಿಸ್ವೀಕರ್ತಾ ವಿಶ್ವರೂಪಪ್ರದರ್ಶಕಃ .. 36..
ಧೃತತ್ರಿವಿಕ್ರಮಃ ಸಾಂಘ್ರಿನಖಭಿನ್ನಾಂಡಖರ್ಪರಃ .
ಪಜ್ಜಾತವಾಹಿನೀಧಾರಾಪವಿತ್ರಿತಜಗತ್ತ್ರಯಃ .. 37..
ವಿಧಿಸಮ್ಮಾನಿತಃ ಪುಣ್ಯೋ ದೈತ್ಯಯೋದ್ಧಾ ಜಯೋರ್ಜಿತಃ .
ಸುರರಾಜ್ಯಪ್ರದಃ ಶುಕ್ರಮದಹೃತ್ ಸುಗತೀಶ್ವರಃ .. 38..

ಜಾಮದಗ್ನ್ಯಃ ಕುಠಾರೀ ಚ ಕಾರ್ತವೀರ್ಯವಿದಾರಣಃ .
ರೇಣುಕಾಯಾಶ್ಶಿರೋಹಾರೀ ದುಷ್ಟಕ್ಷತ್ರಿಯಮರ್ದನಃ .. 39..
ವರ್ಚಸ್ವೀ ದಾನಶೀಲಶ್ಚ ಧನುಷ್ಮಾನ್ ಬ್ರಹ್ಮವಿತ್ತಮಃ .
ಅತ್ಯುದಗ್ರಃ ಸಮಗ್ರಶ್ಚ ನ್ಯಗ್ರೋಧೋ ದುಷ್ಟನಿಗ್ರಹಃ .. 40..
ರವಿವಂಶಸಮುದ್ಭೂತೋ ರಾಘವೋ ಭರತಾಗ್ರಜಃ .
ಕೌಸಲ್ಯಾತನಯೋ ರಾಮೋ ವಿಶ್ವಾಮಿತ್ರ ಪ್ರಿಯಂಕರಃ ..41..
ತಾಟಕಾರಿಃ ಸುಬಾಹುಘ್ನೋ ಬಲಾತಿಬಲಮಂತ್ರವಾನ್ .

ಅಹಲ್ಯಾಶಾಪವಿಚ್ಛೇದೀ ಪ್ರವಿಷ್ಟಜನಕಾಲಯಃ .. 42..
ಸ್ವಯಂವರಸಭಾಸಂಸ್ಥ ಈಶಚಾಪಪ್ರಭಂಜನಃ .
ಜಾನಕೀಪರಿಣೇತಾ ಚ ಜನಕಾಧೀಶಸಂಸ್ತುತಃ .. 43..
ಜಮದಗ್ನಿತನೂಜಾತಯೋದ್ಧಾಽಯೋಧ್ಯಾಧಿಪಾಗ್ರಣೀಃ .
ಪಿತೃವಾಕ್ಯಪ್ರತೀಪಾಲಸ್ತ್ಯಕ್ತರಾಜ್ಯಃ ಸಲಕ್ಷ್ಮಣಃ .. 44..

ಸ್ಥಿರಯೋಗಃ ಸ್ಥಿರಾಧಾರಃ ಸ್ಥಿರಮಾರ್ಗಃ ಸ್ಥಿರಾಗಮಃ.
ನಿಶ್ಶ್ರೇಯಸೋ ನಿರೀಹೋಽಗ್ನಿರ್ನಿರವದ್ಯೋ ನಿರಂಜನಃ .. 99..
ನಿರ್ವೈರೋ ನಿರಹಂಕಾರೋ ನಿರ್ದಂಭೋ ನಿರಸೂಯಕಃ .
ಅನಂತೋಽನಂತಬಾಹೂರುರನಂತಾಂಘ್ರಿರನಂತದೃಕ್ .. 100..

ಅನಂತವಕ್ತ್ರೋಽನಂತಾಂಗೋಽನಂತರೂಪೋ ಹ್ಯನಂತಕೃತ್ .

ಊರ್ಧ್ವರೇತಾಊರ್ಧ್ವಲಿಂಗೋ ಹ್ಯೂರ್ಧ್ವಮೂರ್ಧ್ವೋರ್ಧ್ವಶಾಖಕಃ .. 101..

ಊರ್ಧ್ವಊರ್ಧ್ವಾಧ್ವರಕ್ಷೀ ಚ ಹ್ಯೂರ್ಧ್ವಜ್ವಾಲೋ ನಿರಾಕುಲಃ .
ಬೀಜಂ ಬೀಜಪ್ರದೋ ನಿತ್ಯೋ ನಿದಾನಂ ನಿಷ್ಕೃತಿಃ ಕೃತೀ .. 102..
ಮಹಾನಣೀಯನ್ ಗರಿಮಾ ಸುಷಮಾ ಚಿತ್ರಮಾಲಿಕಃ .
ನಭಸ್ಸ್ಪೃಙ್ನಭಸೋ ಜ್ಯೋತಿರ್ನಭಸ್ವಾನ್ನಿರ್ನಭಾ ನಭಃ .. 103..
ಅಭುರ್ವಿಭುಃ ಪ್ರಭುಃ ಶಂಭುರ್ಮಹೀಯಾನ ಭೂರ್ಭುವಾಕೃತಿಃ .
ಮಹಾನಂದೋ ಮಹಾಶೂರೋ ಮಹೋರಾಶಿರ್ಮಹೋತ್ಸವಃ .. 104..
ಮಹಾಕ್ರೋಧೋ ಮಹಾಜ್ವಾಲೋ ಮಹಾಶಾಂತೋ ಮಹಾಗುಣಃ .
ಸತ್ಯವ್ರತಃ ಸತ್ಯಪರಃ ಸತ್ಯಸಂಧಃ ಸತಾಂಗತಿಃ .. 105..
ಸತ್ಯೇಶಃ ಸತ್ಯಸಂಕಲ್ಪಃ ಸತ್ಯಚಾರಿತ್ರಲಕ್ಷಣಃ .
ಅಂತಶ್ಚರೋ ಹ್ಯಂತರಾತ್ಮಾ ಪರಮಾತ್ಮಾ ಚಿದಾತ್ಮಕಃ .. 106..
ರೋಚನೋ ರೋಚಮಾನಶ್ಚ ಸಾಕ್ಷೀ ಶೌರಿರ್ಜನಾರ್ದನಃ .
ಮುಕುಂದೋ ನಂದನಿಷ್ಪಂದಃ ಸ್ವರ್ಣಬಿಂದುಃ ಪುರಂದರಃ .. 107..
ಅರಿಂದಮಃ ಸುಮಂದಶ್ಚ ಕುಂದಮಂದಾರಹಾಸವಾನ್ .

ಸ್ಯಂದನಾರೂಢಚಂಡಾಂಗೋ ಹ್ಯಾನಂದೀ ನಂದನಂದನಃ .. 108..
ಅನಸೂಯಾನಂದನೋಽತ್ರಿನೇತ್ರಾನಂದಃ ಸುನಂದವಾನ್ .

ಶಂಖವಾನ್ಪಂಕಜಕರಃ ಕುಂಕುಮಾಂಕೋ ಜಯಾಂಕುಶಃ .. 109..
ಅಂಭೋಜಮಕರಂದಾಢ್ಯೋ ನಿಷ್ಪಂಕೋಽಗರುಪಂಕಿಲಃ .
ಇಂದ್ರಶ್ಚಂದ್ರರಥಶ್ಚಂದ್ರೋಽತಿಚಂದ್ರಶ್ಚಂದ್ರಭಾಸಕಃ .. 110..
ಉಪೇಂದ್ರ ಇಂದ್ರರಾಜಶ್ಚ ವಾಗಿಂದ್ರಶ್ಚಂದ್ರಲೋಚನ .

ಪ್ರತ್ಯಕ್ ಪರಾಕ್ ಪರಂಧಾಮ ಪರಮಾರ್ಥಃ ಪರಾತ್ಪರಃ .. 111..
ಅಪಾರವಾಕ್ ಪಾರಗಾಮೀ ಪಾರಾವಾರಃ ಪರಾವರಃ .
ಸಹಸ್ವಾನರ್ಥದಾತಾ ಚ ಸಹನಃ ಸಾಹಸೀ ಜಯೀ .. 112..
ತೇಜಸ್ವೀ ವಾಯುವಿಶಿಖೀ ತಪಸ್ವೀ ತಾಪಸೋತ್ತಮಃ .
ಐಶ್ವರ್ಯೋದ್ಭೂತಿಕೃದ್ಭೂತಿರೈಶ್ವರ್ಯಾಂಗಕಲಾಪವಾನ್ .. 113..

ಅಂಭೋಧಿಶಾಯೀ ಭಗವಾನ್ ಸರ್ವಜ್ಞಸ್ಸಾಮಪಾರಗಃ .
ಮಹಾಯೋಗೀ ಮಹಾಧೀರೋ ಮಹಾಭೋಗೀ ಮಹಾಪ್ರಭುಃ .. 114..
ಮಹಾವೀರೋ ಮಹಾತುಷ್ಟಿರ್ಮಹಾಪುಷ್ಟಿರ್ಮಹಾಗುಣಃ .
ಮಹಾದೇವೋ ಮಹಾಬಾಹುರ್ಮಹಾಧರ್ಮೋ ಮಹೇಶ್ವರಃ .. 115..
ಸಮೀಪಗೋ ದೂರಗಾಮೀ ಸ್ವರ್ಗಮಾರ್ಗನಿರರ್ಗಲಃ .
ನಗೋ ನಗಧರೋ ನಾಗೋ ನಾಗೇಶೋ ನಾಗಪಾಲಕಃ .. 116..
ಹಿರಣ್ಮಯಃ ಸ್ವರ್ಣರೇತಾ ಹಿರಣ್ಯಾರ್ಚಿರ್ಹಿರಣ್ಯದಃ .
ಗುಣಗಣ್ಯಃ ಶರಣ್ಯಶ್ಚ ಪುಣ್ಯಕೀರ್ತಿಃ ಪುರಾಣಗಃ .. 117..

ಜನ್ಮಭೃಜ್ಜನ್ಯಸನ್ನದ್ಧೋ ದಿವ್ಯಪಂಚಾಯುಧೋ ವಶೀ .
ದೌರ್ಜನ್ಯಭಂಗಃ ಪರ್ಜನ್ಯಃ ಸೌಜನ್ಯನಿಲಯೋಽಲಯಃ .. 118..
ಜಲಂಧರಾಂತಕೋ ಭಸ್ಮದೈತ್ಯನಾಶೀ ಮಹಾಮನಾಃ .
ಶ್ರೇಷ್ಟಶ್ಶ್ರವಿಷ್ಠೋ ದ್ರಾಘಿಷ್ಠೋ ಗರಿಷ್ಠೋ ಗರುಡಧ್ವಜಃ .. 119..
ಜ್ಯೇಷ್ಠೋ ದ್ರಢಿಷ್ಠೋ ವರ್ಷಿಷ್ಠೋ ದ್ರಾಘಿಯಾನ್ ಪ್ರಣವಃ ಫಣೀ .
ಸಂಪ್ರದಾಯಕರಃ ಸ್ವಾಮೀ ಸುರೇಶೋ ಮಾಧವೋ ಮಧುಃ .. 120..
ನಿರ್ನಿಮೇಷೋ ವಿಧಿರ್ವೇಧಾ ಬಲವಾನ್ ಜೀವನಂ ಬಲೀ .
ಸ್ಮರ್ತಾ ಶ್ರೋತಾ ವಿಕರ್ತಾ ಚ ಧ್ಯಾತಾ ನೇತಾ ಸಮೋಽಸಮಃ .. 121..
ಹೋತಾ ಪೋತಾ ಮಹಾವಕ್ತಾ ರಂತ ಮಂತಾ ಖಲಾಂತಕಃ .
ದಾತಾ ಗ್ರಾಹಯಿತಾ ಮಾತಾ ನಿಯಂತಾಽನಂತ ವೈಭವಃ .. 122..
ಗೋಪ್ತಾ ಗೋಪಯಿತಾ ಹಂತಾ ಧರ್ಮಜಾಗರಿತಾ ಧವಃ .
ಕರ್ತಾ ಕ್ಷೇತ್ರಕರಃ ಕ್ಷೇತ್ರಪ್ರದಃ ಕ್ಷೇತ್ರಜ್ಞ ಆತ್ಮವಿತ್ .. 123..

ಕ್ಷೇತ್ರೀ ಕ್ಷೇತ್ರಹರಃ ಕ್ಷೇತ್ರಪ್ರಿಯಃ ಕ್ಷೇಮಕರೋ ಮರುತ್ .

ಭಕ್ತಿಪ್ರದೋ ಮುಕ್ತಿದಾಯೀ ಶಕ್ತಿದೋ ಯುಕ್ತಿದಾಯಕಃ .. 124..
ಶಕ್ತಿಯುಙ್ಜೌಕ್ತಿಕಸ್ರಗ್ವೀ ಸೂಕ್ತಿರಾಮ್ನಾಯಸೂಕ್ತಿಗಃ .
ಧನಂಜಯೋ ಧನಾಧ್ಯಕ್ಷೋ ಧನಿಕೋ ಧನದಾಧಿಪಃ .. 125..
ಮಹಾಧನೋ ಮಹಾಮಾನೀ ದುರ್ಯೋಧನವಿಮಾನಿತಃ .
ರತ್ನಾಕರೋ ರತ್ನರೋಚೀ ರತ್ನಗರ್ಭಾಶ್ರಯಃ ಶುಚಿಃ .. 126..
ರತ್ನಸಾನುನಿಧಿರ್ಮೌಳಿರತ್ನಾಭಾ ರತ್ನಕಂಕಣಃ .
ಅಂತರ್ಲಕ್ಷ್ಯೋಽನ್ತರಮ್ಯಾಸೀ ಚಾಂತರ್ಧ್ಯೇಯೋ ಜಿತಾಸನಃ .. 127..
ಅಂತರಂಗೋ ದಯಾವಾಂಶ್ಚ ಹ್ಯಾಂತರ್ಮಾಯೋಮಹಾರ್ಣವಃ .
ಸರಸಸಿದ್ಧರಸಿಕಃ ಸಿದ್ಧಿಃ ಸಾಧ್ಯಃ ಸದಾಗತಿಃ .. 128..
ಆಯುಃಪ್ರದೋ ಮಹಾಯುಷ್ಮಾನರ್ಚಿಷ್ಮಾನೋಷಧೀಪತಿಃ .
ಅಷ್ಟಶ್ರೀರಷ್ಟಭಾಗೋಽಷ್ಟಕಕುಬ್ವ್ಯಾಪ್ತಯಶೋ ತ್ರತೀ .. 129..
ಅಷ್ಟಾಪದಃ ಸುವರ್ಣಾಭೋ ಹ್ಯಷ್ಟಮೂರ್ತಿಸ್ತ್ರಿಮೂರ್ತಿಮಾನ್ .

ಅಸ್ವಪ್ನಃ ಸ್ವಪ್ನಗಃ ಸ್ವಪ್ನಃ ಸುಸ್ವಪ್ನಫಲದಾಯಕಃ .. 130..
ದುಃಸ್ವಪ್ನಧ್ವಂಸಕೋ ಧ್ವಸ್ತದುರ್ನಿಮಿತ್ತಃ ಶಿವಂಕರಃ .
ಸುವರ್ಣವರ್ಣಸ್ಸಂಭಾವ್ಯೋ ವರ್ಣಿತೋ ವರ್ಣಸಮ್ಮುಖಃ .. 131..
ಸುವರ್ಣಮುಖರೀತೀರಶಿವಧ್ಯಾತಪದಾಂಬುಜಃ .
ದಾಕ್ಷಾಯಣೀವಚಸ್ತುಷ್ಟೋ ದೂರ್ವಾಸೋದೃಷ್ಟಿಗೋಚರಃ .. 132..
ಅಂಬರೀಷವ್ರತಪ್ರೀತೋ ಮಹಾಕೃತ್ತಿವಿಭಂಜನಃ .
ಮಹಾಭಿಚಾರಕಧ್ವಂಸೀ ಕಾಲಸರ್ಪಭಯಾಂತಕಃ .. 133..

ಸುದರ್ಶನಃ ಕಾಲಮೇಘಶ್ಯಾಮಶ್ಶ್ರೀಮಂತ್ರಭಾವಿತಃ .
ಹೇಮಾಂಬುಜಸರಃಸ್ನಾಯೀ ಶ್ರೀಮನೋಭಾವಿತಾಕೃತಿಃ .. 134..
ಶ್ರೀಪ್ರದತಾಂಬುಜಸ್ರಗ್ವೀ ಶ್ರೀಕೇಲಿಃ ಶ್ರೀನಿಧಿರ್ಭವಃ .
ಶ್ರೀಪ್ರದೋ ವಾಮನೋ ಲಕ್ಷ್ಮೀನಾಯಕಶ್ಚ ಚತುರ್ಭುಜಃ .. 135..
ಸಂತೃಪ್ತಸ್ತರ್ಪಿತಸ್ತೀರ್ಥಸ್ನಾತೃಸೌಖ್ಯಪ್ರದರ್ಶಕಃ .
ಅಗಸ್ತ್ಯಸ್ತುತಿಸಂಹೃಷ್ಟೋ ದರ್ಶಿತಾವ್ಯಕ್ತಭಾವನಃ .. 136..
ಕಪಿಲಾರ್ಚಿಃ ಕಪಿಲವಾನ್ ಸುಸ್ನಾತಾಘವಿಪಾಟನಃ .
ವೃಷಾಕಪಿಃ ಕಪಿಸ್ವಾಮಿಮನೋಽನ್ತಃಸ್ಥಿತವಿಗ್ರಹಃ .. 137..
ವಹ್ನಿಪ್ರಿಯೋಽರ್ಥಸಂಭಾವ್ಯೋ ಜನಲೋಕವಿಧಾಯಕಃ .
ವಹ್ನಿಪ್ರಭೋ ವಹ್ನಿತೇಜಾಃ ಶುಭಾಭೀಷ್ಟಪ್ರದೋ ಯಮೀ .. 138..
ವಾರುಣಕ್ಷೇತ್ರನಿಲಯೋ ವರುಣೋ ವಾರಣಾರ್ಚಿತಃ .
ವಾಯುಸ್ಥಾನಕೃತಾವಾಸೋ ವಾಯುಗೋ ವಾಯುಸಂಭೃತಃ .. 139..
ಯಮಾಂತಕೋಽಭಿಜನನೋ ಯಮಲೋಕನಿವಾರಣಃ .
ಯಮಿನಾಮಗ್ರಗಣ್ಯಶ್ಚ ಸಂಯಮೀಯಮಭಾವಿತಃ .. 140..
ಇಂದ್ರೋದ್ಯಾನಸಮೀಪಸ್ಥ ಇಂದ್ರದೃಗ್ವಿಷಯಃ ಪ್ರಭುಃ .
ಯಕ್ಷರಾಟ್ ಸರಸೀವಾಸೋ ಹ್ಯಕ್ಷಯ್ಯನಿಧಿಕೋಶಕೃತ್ .. 141..

ಸ್ವಾಮಿತೀರ್ಥಕೃತಾವಾಸಃ ಸ್ವಾಮಿಧ್ಯೇಯೋ ಹ್ಯಧೋಕ್ಷಜಃ .
ವರಾಹಾದ್ಯಷ್ಟತೀರ್ಥಾಭಿಸೇವಿತಾಂಘ್ರಿಸರೋರುಹಃ .. 142..
ಪಾಂಡುತೀರ್ಥಭಿಷಿಕ್ತಾಂಗೋ ಯುಧಿಷ್ಠಿರವರಪ್ರದಃ .
ಭೀಮಾಂತಃಕರಣಾರೂಢಃ ಶ್ವೇತವಾಹನಸಖ್ಯವಾನ್ .. 143..

ನಕುಲಾಭಯದೋ ಮಾದ್ರೀಸಹದೇವಾಭಿವಂದಿತಃ .
ಕೃಷ್ಣಾಶಪಥಸಂಧಾತಾ ಕುಂತೀಸ್ತುತಿರತೋ ದಮೀ .. 144..
ನಾರದಾದಿಮುನಿಸ್ತುತ್ಯೋ ನಿತ್ಯಕರ್ಮಪರಾಯಣಃ .
ದರ್ಶಿತಾವ್ಯಕ್ತರೂಪಶ್ಚ ವೀಣಾನಾದಪ್ರಮೋದಿತಃ .. 145..
ಷಟ್ಕೋಟಿತೀರ್ಥಚರ್ಯಾವಾನ್ ದೇವತೀರ್ಥಕೃತಾಶ್ರಮಃ .
ಬಿಲ್ವಾಮಲಜಲಸ್ನಾಯೀ ಸರಸ್ವತ್ಯಂಬುಸೇವಿತಃ .. 146..
ತುಂಬುರೂದಕ ಸಂಸ್ಪರ್ಶಜನಚಿತ್ತತಮೋಽಪಹಃ .
ಮತ್ಸ್ಯವಾಮನಕೂರ್ಮಾದಿತೀರ್ಥರಾಜಃ ಪುರಾಣಭೃತ್ .. 147..

ಚಕ್ರಧ್ಯೇಯಪದಾಂಭೋಜಃ ಶಂಖಪೂಜಿತಪಾದುಕಃ .
ರಾಮತೀರ್ಥವಿಹಾರೀ ಚ ಬಲಭದ್ರಪ್ರತಿಷ್ಟಿತಃ .. 148..
ಜಾಮದಗ್ನ್ಯಸರಸ್ತೀರ್ಥಜಲಸೇಚನತರ್ಪಿತಃ .
ಪಾಪಾಪಹಾರಿಕೀಲಾಲಸುಸ್ನಾತಾಘವಿನಾಶನಃ .. 149..

ನಭೋಗಂಗಾಭಿಷಿಕ್ತಶ್ಚ ನಾಗತೀರ್ಥಾಭಿಷೇಕವಾನ್ .

ಕುಮಾರಧಾರಾತೀರ್ಥಸ್ಥೋ ವಟುವೇಷಃ ಸುಮೇಖಲಃ .. 150..

